
trimum í verjuni, fýra á miðj­
uni og so aftur trimum long­
ur frammi. Her spældu fleiri 
spælarar á heldur óvandum 
plássum. Atli Danielsen sum 
vinstri av teimum trimum í 
miðverjuni, Jákup B. Andre­
asen á vinstra vongbakki 
og Jóannes Bjartalíð mitt á 
miðjuni.

Í seinna hálvleiki skifti KÍ 
til fýra í verjuni, meðan Jó­
annes Bjartalíð bleiv skump­
aður fram í álopið.

KÍ er eitt av teimum lið­

unum, sum hevur fleiri vápn 
at spæla við. Liðið hevur ym­
iskar týpur av spælarum til 
báðar spælskipanarnar. Við 
Albert Adu, Dion Splidt og 
Hørði Askham hevur hann 
fleiri kort at spæla.

KÍ hevur verið sannfør­
andi í fleiri av venjingar­
dystunum, men avrikið leyg­
arkvøldið var ikki heilt gott. 
Hevði dysturin endaði við 
brotsspørkum ella einum 
sigri til KÍ, so hevði ongin 
tosað um tað, men avrikið 

var beint undir miðal.
Í fjør hevði KÍ eisini trup­

ulleikar fyrstu umførini, 
áðrenn teir veruliga komu 
fyri seg.

Til ognar
Hetta er sættu ferð, at Vik­
ingur spælir Stórsteypadyst­
in. Fimm ferðir sum steypa­
vinnari og nú eina ferð sum 
FM vinnari. Felagið hevur 
vunnið steypið fýra ferðir. 
Felagið tapti tó í tveimum 
teimum fyrstu royndunum. 

Fyrst móti HB í 2010, og síð­
ani móti EB/Streymi í 2013. 

Frá 2014 og fram til í dag 
hevur felagið vunnið dystin 
um Stórsteypið fýra ferðir 
upp í slag. Tvær ferðir móti 
B36, og eina ferð móti ávika­
vist HB og nú KÍ.

Hóast sjálvt steypið er 
vunnið í einum Stórsteypa­
dysti undan kappingar­
byrjan, so er steypið á áminn­
ing um øll hini steypini, sum 
Víkingur hevur vunnið hesu 
níggju árini, ið felagið hevur 
verið til.

FÓTBÓLTURDysturin og tiltakið sum 
heild er væl fyriskipað. 
Eisini tóku feløgini 
dystin í álvara.
Bæði liðini stillaðu við 
so gott sum sterkastu 
manning og løgdu 
nógv fyri í dystinum

431 áskoðarar, tað er tað 
heila. 
Tað er ein afturvendandi 
trupulleiki í føroyskum 
fótbólti, at tað eru ov fáir 
áskoðarar. Tíverri sást 
tað aftur á Tórsvølli.

3 MEINHARD 
JOENSEN

Kundi einki gera við málini hjá 
Víkingi, og stóð annrs væl. Hann 
tóktist tryggur í tí mesta sum 
hann gjørdi, og hevði onkra góða 
bjarging

3 JONAS FLINDT 
RASMUSSEN

Sær í løtum sannførandi og 
tryggur út, men hevur eisini 
nakrar aktiónir, har hann sær 
illa út. Er íblandaður í seinna 
málinum hjá Víkingi

3 AHMED MUJDRAGIC
Tók eina løtu at seta sín dám 

á KÍ liðið í fjør, men vísti seg sum 
ein stinnan miðverja. Avrikið var 
á eini leið, men mál ímóti í opnum 
spælið telur niður

2 ATLI DANIELSEN
Deiligt at síggja skilagóðan 

klaksvíkingin aftur á vøllinum, 
men tóktist ikki trívast sum 
vinstri miðverji og vinstri bakk

3 SØRMUNDUR KALSØ
Stríðist altíð væl og kom 

væl framvið í fyrra hálvleiki. 
Bleiv fluttur aftur á eini meiri 
klassiskan høgrabakk í seinna 
hálvleiki

3 JÁKUP B. 
ANDREASEN

Spældi vinstri vongbakkur í 
fyrra hálvleiki og mitt á miðjuni 
í seinna hálvleiki. Kom í fleiri 
góðar støður í fyrra hálvleiki, men 
innleggini vóru ikki góð

4 SEMIR HADZIBULIC
Er miðpunktið, tá Kí spælir 

upp gjøgnum miðjuna. Hann 
er oftani á bóltinum og heldur 
spælinum koyrandi. Kom eisini til 
okkurt gott skot

2 JÓANNES 
BJARTALÍÐ

Tóktist ongantíð finna seg til 
rættis í dystinum. Spældi á 
miðjuni í fyrra hálvleiki og sum 
áleypari í seinna hálvleiki. Kom 
sjáldan í góðar støður og hevði 
nøkur minni góð hornaspørk

3 PÁLL A. 
KLETTSKARÐ

Hevði torførar umstøður í 
álopinum móti verjakenda 
Víkingaliðnum. Vann sær nakrar 
bóltar og kom í onkrar góðar 
støður, men ikki meir enn góðkent

3 HJALGRÍM ELLTØR
Kom inn á vinstra 

miðvøllin, tá KÍ skifti til 4-4-2 
í seinna hálvleiki. Arbeiddi 
harti verjustøðu og íblandur í 
álopsstøðum, men ongantíð 
nakað vandamiki

3 TÓRUR JUSTESEN
Kom inn á vinstra bakkin. 

Ov stutt inni til at gera eina 
veruliga meting, men greiddi sína 
uppgávu, sjálvt um hann kom í 
onkra tvístøðu

3 HEÐIN KLAKSTEIN
Fekk ikki sett sín dám á 

seinasta korterið, men KÍ trýsti 
væl seinastu løtuna, so tað er í 
heildini góðkent

MIKKJAL THOMASSEN
Royndi tvær ymiskar spælskip
anir, sum er bliviið eitt gott 
vápn hjá KÍ. Stendur eftir við í 
dystinum, men fekk roynt tveir av 
trimum nýggjum spælarum

SPÆLARAMETING

ENDAMÁLIÐ VIÐ DYSTINUM: Stórsteypadysturin er eitt tiltak hjá 
Lions Club Føroyar, sum hevur til endamáls at savna pengar einn 
til vælgerandi endamál. Hesa ferð fara pengarnir til Team Rynkeby 
Føroyar, sum súkklar fyri børnum við álvarsligum sjúkum

1 til 6

Víkingur – KÍ 2-1
1-0 Gunnar Vatnhamar, 38.
1-1 Dion B. Splidt, 48.
2-1 Sølvi Vatnhamar, 89.
Tórsvøllur: 431 áskoðarar
Dómari: Dagfinn Forná

Víkingur: Elias Rasmussen – Gert Hansen, Atli Gregersen, Fróði 
Benjaminsen, Hanus Jacobsen – Filip Djordjevic, Hans Jørgen 
Djurhuus, Gunnar Vatnhamar, Jákup V. Olsen (Hans Jákup Lervig, 
54.min) – Sølvi Vatnhamar – Adeshina Lawal (Tonni Thomsen, 
90.min)
Á bonkinum uttan at koma inn: Bárður á Reynatrøð, Sámal Jákup 
Joensen, Hans Pauli Samuelsen, Magnus Janskor og Fannhard 
Skoradal 
KÍ: Meinhardt Joensen – Jonas F. Rasmussen, Ahmed Mujdragic, 
Atli Danielsen (Tórur Justesen, 73.min) – Sørmundur Kalsø 
(Steinbjørn Olsen, 90.min), Semir Hadzibulic, Jóannes Bjartalíð, 
Jákup B. Andreasen – Dion Splidt (Heðin Klakstein, 73.min), Páll A. 
Klettskarð, Albert Adu (Hjalgrím Elttør, 46.min)
Á bonkinum uttan at koma inn: Kristin N. Villhelmsen, Henry 
Heinesen og Jóannes Danielsen

Filip Djordjevic var lívligur á høgrakanti, og bjóðaði fleiri ferð av

Hans Jørgen Djurhuus gjørdi tað torført fyri Páll A. Klettskarð og teir í álopinum hjá KÍ

Atli Gregersen kann taka steypið við sær heim til Gøtu


